Konyuqasiya, onun mexanizmi.Hfr-ştammlar və onların         xarakteristikası

Konyuqasiya- genetik materialın ötürülməsinin ən çox rast gəlinən mexanizmidir.Bu zaman genetik material donordan resipientə bilavasitə təmas vasitəsilə ötürülür.Konyuqasiya prosesi ilk dəfə 1946-cı ildə D.Lederberq və E.Teytum tərəfindən aşkar edilmişdir.Onun bioloji əhəmiyyəti antibiotiklərin tətbiqindən sonra daha müfəssəl  məlum olmuşdur.Antibiotiklərə qarşı davamlılığın spontan mutasiyalar vasitəsilə baş verə bilməsi haqqında yuxarida məlumat verilmişdir.Belə mutasiyalar təqribən 1 mln.hüceyrədən birində baş verir. Lakin bir dəfə genetik dəyişilmiş informasiya konyuqasiya vasitəsilə bakteriyalar arasında tez bir zamanda yayıla bilər ki, bu da bakteriyaların antibiotiklərə qarşı davamlı populyasiyalarının nisbətən daha tez bir zamanda formalıaşmasını təmin edir.
     Konyuqasiya prosesi də digər rekombinasiyalar kimi iki tip hüceyrənin  olmasını tələb edir.Bu zaman donor F plazmidinə, yaxud F amilinə malik olmalıdır, bu hüceyrə F  adlanır.Resipient hüceyrədə bu amil olmadığından  o,F  kimi işarə edilir.Konyuqasiya prosesində F-amil donor xromosomundan asılı olmadan demək olar ki, bütün hallarda resipient hüceyrəyə ötürülür.Bu zaman xromosomun genetik materialı  nisbətən zəif tezliklə ötürülür.F-amil malik olduğu hüceyrədə cinsi, yaxud koyuqativ pililərin(F-pili,seks-pili) əmələ gəlməsini kodlaşdıran genlərə malik olur.Genetik materialın ötürülməsi isə F-amilin tra-operonu ilə həyata keçirilir.Konyuqasiyanın ilk mərhələsində donor hüceyrə F-pili vasitəsilə resipient hüceyrəyə birləşir,sonra bu hüceyrələr arasında konyuqasion körpücük  formalaşır ki, bunun vasitəsilə həm F amil, həm də digər genetik materiallar ötürülür.İstər F-amil,istərsə də xromosom ancaq bir istiqamətdə -donordan resipientə ötürülür.
     Konyuqasiyadan sonra resipient hüceyrə F  hüceyrəyə çevrilir ki, bu da F  amili digər F  - Hüceyrələrə ötürülə bilir.Bu mexanizmlə bakteriyalar antibiotiklərə qarşı çoxsaylı davamlılıq xüsusiyyəti qazana bilir.Məsələn, tetrasklinə davamlılıq plazmidi daşıyan F  -hüceyrə ampisillinə qarşı davamlılıq plazmidini daşıyan F  -hüceyrə ilə konyuqasiyaya girərsə, F  -hüceyrə F  -hüceyrəyə çevrilməklə yanaşı iki davamlılıq plazmidi də qazanır.Bu plazmidlər öz aralarında rekombinasiya olunmaqla iki davamlılıq geninə malik plazmid əmələ gəlir.Belə plazmidə məxsus hüceyrələr digər  davamlılıq plazmidlərinə  malik hüceyrələrlə konyuqasiyaya girə bilər və s. Bu qayda üzrə onlarla antibiotikə davamlılıq genlərinə malik iri konyuqativ plazmidlər əmələ gələ bilər.
    F  -hüceyrələrdə F-amil bakteriya xromosomunun müəyyən sahələri ilə birləşmək qabiliyyətinə malik olmaqla onun bir hissəsinə çevrilə bilir.Bu halda F-amil özünü sanki mülayim faq kimi aparır və bəzən xromosomun tərkibindən çıxaraq yanaşı yerləşmiş  bakterial genləri də özü ilə götürür.Belə F-plazmidini  F   amili adlandırır və adətən onunla birləşmiş bakteriya geni ilə birlikdə göstərirlər.Məsələm, tərkibində laktaza geni olan F-plazmidi F  lac kimi işarə edilir.
   F-plazmidin bakteriya xromosomuna inteqrasiyasi Kempbell modeli əsasında baş verir: xromosom və F-plazmid komplementar ardıcıllıqlara malikdirsə, onlar rekombinasiya oluna bilər.Endonukleaza  fermenti həm  xromosomdakı, həm də plazmiddəki  oxşar ardıcıllıqlar olan nahiyəni << tanıyaraq >> kəsir, sonra bu ardıcıllıqlar komplementarlıq əsasında birləşirlər.Bu qayda ilə F- plazmidin bakteriya  xromosomuna inteqrasiyasi baş verir.
     F-plazmidi bakteriya xromosomuna inteqrasiya etdikdə yüksək rekombinasiya qabiliyyətinə malik və Hfr kimi işarə edilən ştammlar əmələ gəlir.Hfr-ştammla F  -hüceyrə arasında konyuqasiya prosesində F-amil bir qayda olaraq ötürülmür , bakteriya xromosomları isə yüksək tezliklə ötürülür.Beləliklə bu cür konyuqasiyadan sonra resipient yenə də F  -hüceyrə olaraq qalır.Hfr-konyuqasiya zamanı xromosom DNT replikasiya olunur, nəticədə əmələgəlmiş DNT surətinin bir zənciri resipient F-hüceyrəyə ötürülür,beləliklə, donor hüceyrə özünün genetik sabitliyini saxlayır.Resipient hüceyrənin aldığı xromosom fraqmentinin uzunlugu konyuqasiya müddətindən, eləcə də F-pili ilə resipient hüceyrənin birləşməsinin möhkəmliyindən asılıdır.Adətən, konyuqasiya 2 saat müddətində sona çatır ki, bu müddət bütün xromosomun ötürülməsi üçün kifayət edir.Konyuqasiya başladıqda xromosom materialı spiral deyil,xətt şəklində ötürülür.Ötürülmə inteqrasiya olunmuş F-plazmiddə olan O-nöqtəsinə yaxın yerləşmiş genlərdən başlayır.
